
punig gani ga maki nanu imi nya cga gnxan na ita Tayal. ita laqi
kinbahan mwani ga, ktayux ta punig ga uka nanu baqun ta Imnglung. us Iga,
maki gnxan cyunga hiya ga, maki nanaq imi nya. pungan ta ke na tyaba
kawas pinquyu maha "ktalan ta cyan mnahu mseloq Iga, mica ga cyan
mayanux son ta ita Tayal".

ana maki inu, musa mgumabh ini ga musa gmalup, iyat ga maki muyax,
ini naha calay pongi puniqg gani. baha hmcwa, maki punig ga mica ga
mgyanux cqulig. ana nanu lomun ta ga, s’agal ta puniq. phapuy uyi ga si ga
pnahu ta punig, mica ga mnugil hnapuy ta. Ihngan mgatung kayal Iga, puniq
ga spilax ta.

nanu gnxan ni Tayal maki cka rgyax cyunga ga, ini pisang mwani, uka
rengki spilax naha. nanu mica ini phkangi ciyan tgtanux lhngan ga cquliq.
uka calay kbagan Iga, magal hecing ptungan naha ro puniq nya ga spilax
naha la. knerin na Tayal ga piyux calay yaw ga ptyawun naha. masoq
mtiyaw gmayah ro sinpuyut muyax lga, nanu tminun pala loyi. ana si pski
gbyan mtiyaw ga knerin Tayal. hecing gani uyi spilax naha mica ga baq

tminun ro pungan qutux qutux muyax si giway maha “tong tong tong” ga

gongu naha maki kya cka Ihngan ini ga hyuboq saniq, si gbaqgi maha
mqgniyat calay ga knerin cinmuyax gani.

son maha hecing gani ga, maki kya galang Tayal ga blaq calay halan
scukaw. spilax ta mwah pscyax cyax. baha hmcwa, sobih kya puqil nya
hecing gani ga piyux ga abura nya. abura nya gani ga ini kinga mtyana ro ini
kpong pilax ga punig nya uyi. nanu gani hminas blag sgringan pnahu. baha
hmcwa, uka putung cyunga hiya, ihung ga yaw pnahu gani. kruma ga magal
saying btunux kgisan ro mkilux Iga mhutux kya ga punig. ro sculing naha
kya ugeq na gax gugoh knyayan naha ro mhtux ga cikay puniq lga, twangan
naha yopik na gara garaw. gaca ga halan naha sgaring pnahu. mculing ga
garaw gani lga, twangan loyi ghoniq ro mica ga mtyana puniq la. ihung
calay son maha mnahu gani, mica ga pnhun naha puniq Iga ini naha pongi
la. baha hmcwa, wal smibil ke ga bnheci maha “ktalan ta cyan msheloq lga,

giwan cyan cyan mqgyanux cqulig son ita Tayal.

